
Słowo tydźenja je z pjera Lubiny Hajdukoweje.

SKUPY 

a) 	něchtó bjez skruplow
b) rjany; rjenje zwoblěkany a sčesany
c) 	něchtó, kotryž rady njedźěli a njeje darniwy

Prawa je wotmołwa c. 

Skupy rady z druhimi njedźěli abo druhim rady ničo (ze swojeho) njeda. Chce wšo za sebje měć a zdźeržeć.

Takle móžeš to tež prajić:
łakomy, nahrabny
Mamy jara rjane prajidma za tajkich sobučłowjekow: 

—— na fenkach sedźeć (ničo njewudać)
—— na pjenjezach sydać (ničo njewudać)
—— skupy kaž žurk
—— z kisałym mjezwočom dawać (njerady dawać)

Přikłady z rěčneho korpusa:  
„Ach mój božo, ty chceš zbohatnyć? Da dyrbiš skupy być, a potom je kónc ze žiwjenjom.“ (Křesćan Krawc, 
Wočakńmy nalěćo. Budyšin 1989)
Wón je přeco jara skupy a nahrabny był. (Jan Lajnert, Žana chójna přewysoka. Budyšin 1963)


